
 
 KATHY HOCHULگورنر   0202/02/02 :فوری ریلیز کے لیے

 
 

نومبر کے بعد  1انتظامیہ کی جانب سے  Trumpنے ہنگامی صورت حال کا اعلان کیا ہے اور  HOCHULگورنر 
ملین شہریوں کے لیے غذائی امداد ختم کرنے کے ردعمل کے طور پر نئے اقدامات کا آغاز کیا  3نیو یارک کے تقریباً 

  ہے
  

ملین کی  65$ملین کھانوں کی فراہمی کی خاطر، ہنگامی غذائی امداد کے طور پر  04نیو یارک کے شہریوں کے لیے 
  نئی ریاستی فنڈنگ کا اعلان کیا گیا ہے

  
SUNY امپائر اسٹیٹ سروس کور کے اراکین کو فوڈ بینکس کی معاونت کے لیے تعینات کیا گیا ہے  

  
ہنگامی صورت حال کے تحت گورنر کے لیے ممکن ہوا ہے کہ ضرورت کے مطابق اضافی اقدامات کریں، کیونکہ 

Trump انتظامیہ نے وفاقی ہنگامی فنڈز جاری کرنے سے انکار کر دیا ہے  
  

مداد کے وسائل سے ایک نئی ویب سائٹ متعارف کروائی گئی ہے تاکہ نیو یارک کے شہریوں کو غذائی ااس ہفتے 
  مربوط کیا جا سکے

  
  

انتظامیہ ( ٹرمپ) Trumpنے آج ہنگامی صورت حال کا اعلان کیا ہے اور ( کیتھی ہوکل) Kathy Hochulگورنر 
ملین شہریوں کو غذائی امداد سے محروم کرنے کے ردعمل کے طور  0نومبر کے بعد نیو یارک کے  0کی جانب سے 

 Trumpکی وفاقی حکومت کا شٹ ڈاؤن جاری ہے، تو ایسے میں  GOPپر نئے اقدامات کا اعلان کر دیا ہے۔ چونکہ 
شدہ اربوں ڈالر کی ہنگامی فنڈنگ جاری کرنے سے انکار کر دیا انتظامیہ نے وفاقی قانون کے تحت منظور ( ٹرمپ)

ہے جو ملک بھر کی ریاستوں میں اس بحران سے نمٹنے کے لیے استعمال کیے جانے تھے۔ اس ہنگامی فنڈنگ کے 
اجرا سے انکار کرتے ہوئے، وفاقی حکومت نیو یارک کے لاکھوں شہریوں کو اسُ اہم امداد سے محروم کر رہی ہے 

  وہ خود اپنے لیے اور اپنے خاندانوں کے لیے کھانا حاصل کرنے کے لیے انحصار کرتے ہیں۔ جس پر
  

جبکہ واشنگٹن ریپبلکنز اس بحران سے تدارک کے لیے کارروائی سے انکار کر رہے ہیں، تو ایسے میں گورنر 
Hochul (ہوکل ) کرنے کے لیے آگے بڑھ  ملین کی اضافی ریاستی فنڈنگ فراہم 65$ہنگامی غذائی امداد کے لیے

رہی ہیں، جو نیو یارک کے اہم فوڈ بینک اور پینٹری شراکت داروں کے نیٹ ورک کو مضبوط کرے گی اور نیو یارک 
ملین کھانے فراہم کرے گی۔ گورنر اس بڑھی ہوئی ضرورت کے ہنگامی  02کے بھوک سے بدحال شہریوں کو تقریباً 

( Empire State Service Corps)لیے امپائر اسٹیٹ سروس کور  عرصے میں مقامی فوڈ بینکس کی معاونت کے
  کور کے اراکین کو بھی تعینات کر رہی ہیں اور اسکولوں میں فوڈ ہبز کا مسلسل جائزہ لے رہی ہیں۔ SUNYاور 

  
"Trump (ٹرمپ )،انتظامیہ کی جانب سے نیو یارک کے تین ملین شہریوں کے لیے غذائی امداد ختم کی جا رہی ہے 

جس کے نتیجے میں ہماری ریاست صحتِ عامہ کے ایک غیر متوقع بحران کا سامنا کرے گی اور اس عمل میں ہمارے 
 نے کہا۔( ہوکل) Hochulگورنر " گروسری فروشوں، محلے کی دکانوں اور کسانوں کو بھی نقصان پہنچے گا،

ھوں گی جب خاندان اپنی غذائی ضروریات واشنگٹن ریپبلکنز کے برعکس، میں ایسے وقت کے دوران خاموش نہیں بیٹ"
پوری کرنے کے سلسلے میں مشکلات سے دوچار ہوں۔ آج میں ایک ہنگامی صورت حال کا اعلان کر رہی ہوں اور نیو 

یارک کے شہریوں کو بھوک سے بچانے کے لیے ہنگامی غذائی امداد کی خاطر اضافی ریاستی فنڈز فراہم کرنے کا 

https://gcc02.safelinks.protection.outlook.com/?url=http%3A%2F%2Fny.gov%2FFoodAssistance&data=05%7C02%7CViktoryia.Baum%40otda.ny.gov%7Cc02cdb604b2845a49be108de17c1e7ff%7Cf46cb8ea79004d108ceb80e8c1c81ee7%7C0%7C0%7C638974318801700322%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=n9yoim3SXV0wX54DN3RdiOgNq%2BvEkQZc7tlQFX9rXwo%3D&reserved=0
https://gcc02.safelinks.protection.outlook.com/?url=http%3A%2F%2Fny.gov%2FFoodAssistance&data=05%7C02%7CViktoryia.Baum%40otda.ny.gov%7Cc02cdb604b2845a49be108de17c1e7ff%7Cf46cb8ea79004d108ceb80e8c1c81ee7%7C0%7C0%7C638974318801700322%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=n9yoim3SXV0wX54DN3RdiOgNq%2BvEkQZc7tlQFX9rXwo%3D&reserved=0
https://gcc02.safelinks.protection.outlook.com/?url=http%3A%2F%2Fny.gov%2FFoodAssistance&data=05%7C02%7CViktoryia.Baum%40otda.ny.gov%7Cc02cdb604b2845a49be108de17c1e7ff%7Cf46cb8ea79004d108ceb80e8c1c81ee7%7C0%7C0%7C638974318801700322%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=n9yoim3SXV0wX54DN3RdiOgNq%2BvEkQZc7tlQFX9rXwo%3D&reserved=0


اور کانگریسی ریپبلکنز کے پاس اس بحران کو روکنے کا اختیار ( ڈونلڈ ٹرمپ) Donald Trumpعزم کر رہی ہوں۔ 
  "موجود ہے، جس پر لاکھوں خاندان انحصار کر رہے ہیں۔

  
ملین کی  650$مراعات فراہم کی جاتی رہی ہیں۔ تقریباً  SNAPپروگرام کے آغاز سے ہی، وفاقی فنڈنگ سے ہی 

ملین شہریوں میں  0مراعات نیو یارک کی جانب سے نیو یارک کے تقریباً  SNAPدہ ماہانہ وفاقی فنڈنگ سے فراہم کر
نے ملک بھر کے دیگر ( ہوکل) Hochulتقسیم کی جاتی ہیں۔ اس پروگرام کے حجم کو مدِنظر رکھتے ہوئے، گورنر 

بادل فراہم نہیں مراعات کا مت SNAPگورنروں کے ساتھ بارہا اس بات پر زور دیا ہے کہ کوئی بھی ریاستی حکومت 
  کر سکتی اور نہ ہی اس پروگرام کی کمی پوری کر سکتی ہے۔

  
  :نیو یارک کے شہریوں کے لیے آج کے اعلان کا مطلب یہ ہے

  
ملین کی نئی ریاستی فنڈنگ جو فوڈ بینکس، پینٹریز، سوپ کچنز اور دیگر میں معاونت  65$ان پروگراموں کے لیے 

  کرتے ہیں تاکہ نیو یارک کے شہریوں کو ہنگامی غذائی امداد فراہم کی جا سکے
  

  بھوک کے تدارک اور غذائیت کے امدادی پروگرام(Hunger Prevention and Nutrition 
Assistance Program, HPNAP )ملین کی نئی فنڈنگ، جو غذائی عدم تحفظ سے دوچار $ 02ے لیے ک

 00722کی جانب سے تقریباً  HPNAPطبقات کو ہنگامی غذائی امداد اور غذائیت کی خدمات فراہم کرتا ہے۔  
کے نیٹ ورک کے ساتھ شراکت ( Emergency Food Providers, EFPs)ہنگامی غذائی فراہم کنندگان 

 جن میں فوڈ پینٹریز، سوپ کچنز اور شیلٹرز شامل ہیں۔  میں کام کیا جاتا ہے،
 Nourish NY  غذائی عدم تحفظ کا سامنا کرنے والے افراد )ملین کی نئی فنڈنگ، جو  25$پروگرام کے لیے

کو مفت کھانا فراہم کرنے والے علاقائی فوڈ بینکس، فوڈ پینٹریز، سوپ کچنز، اور کمیونٹی میں قائم شدہ 
یاست کے فوڈ ریلیف تنظیموں کے نیٹ ورک کے ذریعے ان ضرورت مند طبقات کو ر( تنظیموں جیسے

 فراہم کرتا ہے۔ ( جیسے دودھ، سیب، پنیر، دہی، بند گوبھی، اور اسکواش)اضافی زرعی مصنوعات 
  

  کور کے اراکین کو تعینات کیا گیا ہے SUNYفوڈ بینکس کی معاونت کے لیے امپائر اسٹیٹ سروس کور اور 
  

  فی الوقت، سینکڑوںSUNY  طلباء بطور ساتھی رہنما خدمات انجام دے رہے ہیں، جوSNAP  درخواستیں
مکمل کرنے میں اپنے ساتھی طلباء کی مدد کرتے ہیں اور کیمپس اور مقامی فوڈ پینٹریز میں معاونت فراہم 

 کرتے ہیں۔ 
  وہ اپنے بامعاوضہ اوقاتِ کار میں امپائر اسٹیٹ سروس کور، موجودہ اراکین کے لیے ممکن بنائے گا کہ

توسیع کر سکیں، جس کے نتیجے میں وہ ریاست بھر میں فوڈ پینٹریز پر مزید مدد فراہم کر سکیں گے۔ مزید 
بھی پیدا کی جائیں گی تاکہ فوڈ پینٹریز اور فوڈ بینکس  قلیل مدتی بحران کے ردِعمل کی نئی اسامیاںیہ کہ، 

  مٹا جا سکے۔میں عملے کی قلت کے مسائل سے ن
  

 Trumpدیگر ریاستوں کے ساتھ مل کر منگل کے روز  00آج کا اعلان اس وقت سامنے آیا ہے جب نیو یارک نے 
 02فنڈز کے اجراء کا مطالبہ کیا جا سکے۔ گورنر نے  SNAPانتظامیہ کے خلاف مقدمہ دائر کیا تاکہ ہنگامی ( ٹرمپ)

خط پر بھی دستخط کیے ہیں، جس میں اپنے فیصلے پر نظرِثانی دیگر گورنروں کے ساتھ مل کر صدر کے لیے ایک 
فنڈز جاری کرنے کی خاطر انتظامیہ سے مطالبہ کیا گیا ہے۔ اس ہفتے کے اوائل میں  SNAPکرتے ہوئے ہنگامی 

ملین کے ریاستی فنڈز کی فراہمی میں بھی تیزی کر  41$نے ہنگامی غذائی امداد کے لیے ( ہوکل) Hochulگورنر 
  ہو گئی ہے۔ ملین 106$ی، جبکہ آج کے اعلان کے بعد ریاستی فنڈنگ کی مجموعی رقم دی تھ

  
وفاقی حکومت کی " نے کہا،( جیمز میکڈونلڈ) Dr. James McDonaldریاست نیو یارک کے صحت کے کمشنر 

جانب سے ہنگامی غذائی امداد جاری کرنے سے انکار کے نتیجے میں انُ خاندانوں کے لیے تباہ کن نتائج سامنے آئیں 
گے جو پہلے ہی گزر بسر کے لیے مشکلات کا سامنا کر رہے ہیں۔ غذائیت سے بھرپور خوراک تک رسائی، صحتِ 



شوونما سے لے کر دائمی بیماریوں کی روک تھام تک، ہر چیز کو عامہ کی ایک بنیادی ضرورت ہے جو بچوں کی ن
فوڈ ( State Health Department)کی قیادت میں ریاستی محکمۂ صحت ( ہوکل) Hochulمتاثر کرتی ہے۔ گورنر 

نا بینکس، صحت کے مقامی محکموں اور کمیونٹی کی تنظیموں کے ساتھ قریبی تعاون میں کام کر رہا ہے تاکہ یہ یقینی ب
سکے کہ اس بحران کے دوران نیو یارک کا کوئی بھی شہری بھوکا نہ رہے۔ یہ اقدامات نیو یارک کے تمام شہریوں کی 

  "صحت اور بہبود کے تحفظ کے لیے ہماری مشترکہ وابستگی کی عکاسی کرتے ہیں۔
  

SUNY  کے چانسلرJohn B. King Jr( .جان بی کنگ )،نے کہا "SUNY  کی جانب سے گورنرHochul 
کمیونٹی کے لیے  SUNYکی قیادت کا شکریہ ادا کرتے ہیں جنہوں نے ہمارے طلباء، ان کے خاندانوں اور ( ہوکل)

غذائی عدم تحفظ کے مسئلے سے نمٹنے کے لیے اقدام کیا ہے۔ گورنر کے امپائر اسٹیٹ سروس کور میں شامل 
SUNY حصہ ہیں اور اپنے ساتھی طلباء اور ہمسایوں  کے طلباء اس بات پر فخر محسوس کرتے ہیں کہ وہ اس حل کا

  "کی مدد کر رہے ہیں۔
  

بیٹی اے ) Betty A. Rosaکی کمشنر ( New York State Education)ریاست نیو یارک کے محکمۂ تعلیم 
پر  کسی بھی طالب علم کو اپنی تعلیم پر توجہ دینے اور اپنے اگلے کھانے کی فکر کے درمیان انتخاب" نے کہا،( روزا

مراعات میں حالیہ کٹوتیوں کے جواب میں، ہماری ایجنسیاں اس بات کو یقینی بنانے  SNAPمجبور نہیں ہونا چاہیئے۔ 
کے لیے ایک ساتھ کام کر رہی ہیں کہ کوئی بھی طالب علم پیچھے نہ رہ جائے۔ یہ ایک ٹیم کی مشترکہ کوشش ہے 

پنے شراکت داروں کے ساتھ مل کر ایسا حفاظتی نظام تشکیل جس میں ہم حکومت، کمیونٹیز اور مقامی تنظیموں میں ا
  "دے رہے ہیں جو اس بات کو یقینی بنائے کہ بھوک کبھی بھی تعلیم اور مواقع کے درمیان رکاوٹ نہ بنے۔

  
 New York State Office of)ریاست نیو یارک کے دفتر برائے عارضی و معذوری میں معاونت 

Temporary and Disability Assistance ) کی کمشنرBarbara C. Guinn (باربرا سی گوئن ) ،نے کہا
"SNAP  کے مستفیدین، جن میں زیادہ تر بچے، بزرگ یا معذور افراد شامل ہیں، ہر ماہ اپنے خاندانوں کے لیے

 SNAPکرتے ہیں۔ اس پروگرام کی تاریخ میں پہلی بار  خوراک فراہم کرنے کی خاطر اس پروگرام پر انحصار
مستفیدین کے لیے وفاقی فنڈنگ منقطع کرنے کے متعلق وفاقی حکومت کا یہ بے حس فیصلہ، اس انتظامیہ کی اسُ 

ملین شہری اور لاکھوں دیگر  0معاشی حقیقت سے لاعلمی کو اجاگر کرتا ہے جس کا سامنا نیو یارک کے تقریباً 
ی کر رہے ہیں۔ اب یہ ہماری وفاقی حکومت کے لیے ایک نہایت اہم لمحہ ہے کہ وہ اپنے دیرینہ سماجی امریکی شہر

کی قیادت اور نیو یارک کے شہریوں کے ( ہوکل) Hochulتحفظ کے نظام کے وعدوں کی پاسداری کرے۔ ہم گورنر 
  "کے شکر گزار ہیں۔ حق میں انُ کی جدوجہد اور وفاقی حکام سے جوابدہی کے مطالبے کے عزم پر ان

  
( رچرڈ اے بال) Richard A. Ballکے کمشنر ( New York State Agriculture)ریاست نیو یارک زراعت 

میں گورنر کے بروقت ردعمل پر ان کا شکر گزار ہوں جو وفاقی حکومت کی بے معنی اور غیر ذمہ دارانہ "نے کہا، 
میں نیو یارک کے لاکھوں شہری خوراک کی فراہمی سے قاصر کٹوتیوں کے جواب میں کیا گیا ہے، جس کے نتیجے 

ہونے کے خطرے سے دوچار ہوں گے، ہنگامی غذائی نظام پر دباؤ پڑے گا، اور اس عمل میں ہمارے کسان بھی متاثر 
جیسے ہمارے غذائی امدادی پروگراموں کے لیے، اضافی اور اہم فنڈنگ فراہم کرتے ہوئے،  Nourish NYہوں گے۔ 

ے فوڈ بینکس اور فوڈ پینٹریز کی مدد کرنے کے قابل ہو جائیں گے تاکہ وہ اپنی ضرورت مند کمیونٹیز کے لیے ہم اپن
مقامی زرعی مصنوعات کی زیادہ مقدار میں خریداری اور فراہمی کر سکیں۔ یہ نیو یارک کی اسُ جدوجہد میں ایک اور 

کو برقرار رکھنے کے لیے ہر ممکن کوشش کر رہے  قدم ہے جس کے ذریعے ہم اپنے خاندانوں اور کسانوں کی مدد
  "ہیں۔

  

 Donald Trumpپہلے ہی دن سے، "نے کہا، ( حکیم جیفریز) Hakeem Jeffriesایوان کے ڈیموکریٹک لیڈر 
اور ان کے حامی ریپبلکنز نے امریکی عوام کی صحت، سلامتی اور فلاح پر ایک بھرپور حملہ کیا ہے۔ ( ڈونلڈ ٹرمپ)

گوں اور باعزت انداز میں ہمارے ملک کی خدمت کرنے والے سابق فوجیوں کے منہ سے کھانا چھیننے کے بچوں، بزر
سلسلے میں ان کی تازہ ترین کوشش، فرائض سے فرار کی ایک قابلِ نفرت مثال ہے اور واضح کرتی ہے کہ ان کا 

ا کرنے کے لیے پیسے ڈھونڈنے کے اصل مقصد ظلم کرنا ہے۔ ارجنٹینا میں خود ساختہ آمریت پسندوں کو رقوم اد
 00کو وہ رقم استعمال کرنی چاہیئے جو کانگریس نے منظور کی تھی تاکہ ( ڈونلڈ ٹرمپ) Donald Trumpبجائے، 

( ہوکل) Hochulمراعات سے محروم نہ ہوں۔ میں گورنر  SNAPملین امریکی شہری بھوکے نہ رہ جائیں اور اپنی 



عزم کا شکر گزار ہوں جنہوں نے اس بات کو یقینی بنانے کے لیے کام کیا ہے کی مضبوط قیادت اور ان کے اصولی 
کہ نیو یارک کا ہر شہری اپنے دسترخوان پر کھانا رکھ سکے۔ اب وقت آ گیا ہے کہ واشنگٹن کے ریپبلکن بھی یہی کام 

  "کریں۔

  
پر  SNAPسے زیادہ شہری ملین  0نیو یارک کے "نے کہا، ( کارڈیل کلیئر) Cordell Cleareریاستی سینیٹر 

ملین معزز بزرگ شہری بھی شامل ہیں۔ جو افراد خود اپنے لیے اور اپنے  0انحصار کرتے ہیں، جن میں ہمارے تقریباً 
خاندان کے لیے محض گزر بسر کا انتظام کرنے کی جدوجہد کر رہے ہیں، ان کے لیے یہ پروگرام زندگی کا ایک 

ارِ زندگی کی ایک بنیادی ضرورت فراہم کرتا ہے۔ اس بات سے ضمیر لرز اٹھتا ہے سہارا ہے اور انسانی وقار اور معی
اور کانگریس کے ریپبلکنز، وائٹ ہاؤس کو مسمار کرتے ہوئے اور کئی ملین لوگوں کی فلاح و ( ٹرمپ) Trumpکہ 

میں نہ صرف اس منافقت کو بے نقاب کرنے میں بہبود کو روندتے ہوئے، خاندانوں کو اس طرح یرغمال بنائیں گے۔ 
بلکہ اس بات کو یقینی بنانے میں بھی گورنر کے ساتھ شریک ہوں کہ نیو یارک آگے بڑھ کر اپنے ریاستی وسائل کے 

  "کے لیے فنڈز فراہم کرے۔ SNAPذریعے 
  

 Trumpہفتے کے دن سے شروع کرتے ہوئے، "نے کہا، ( میشیل ہنچی) Michelle Hincheyریاستی سینیٹر 
ملین شہری  0مراعات کا سلسلہ منقطع کر دے گی، جس کے نتیجے میں نیو یارک کے  SNAPانتظامیہ ( ٹرمپ)

ہمارے ملک کے، بھوک کے خلاف سب سے مؤثر پروگراموں میں سے  SNAPغذائی قلت کا شکار ہو جائیں گے۔ 
انتظامیہ ( ٹرمپ) Trumpت کی ذمہ داری سے ظالمانہ دستبرداری ہے۔ ہمیں ایک ہے، اور اسے ختم کرنا وفاقی حکوم

کے پیدا کردہ غذائی عدم تحفظ سے نیو یارک کے شہریوں کو بچانے کے لیے ہر ممکن اقدام کرنا ہو گا، اور میں فوڈ 
میں اس بحران کی شکر گزار ہوں، جس سے ہ( ہوکل) Hochulپینٹریز کے لیے اس نئی فنڈنگ اور معاونت پر گورنر 

  "کے خلاف جدوجہد میں مدد ملے گی۔
  

اس تباہ کن صورتحال سے بچاؤ کے لیے گورنر صاحبہ "نے کہا، ( ڈونا لوپارڈو) Donna Lupardoرکن اسمبلی 
کی کوششوں پر میں ان کا شکریہ ادا کرنا چاہتی ہوں۔ میرا دفتر اس کام کی انجام دہی میں ہر ممکن طریقے سے مدد 

کال سینٹر اور مقامی حکومتی شراکت داروں سے رابطہ کر چکے  0-0-0ار ہے۔ ہم پہلے ہی اپنے مقامی کے لیے تی
  "ہیں تاکہ اس بات کو یقینی بنایا جا سکے کہ ہر شخص باخبر اور تیار ہو۔

  
 اسمبلی کمیٹی برائے امورِ عمر رسیدہ" نے کہا،( ریبیکا اے سی رائٹ) Rebecca A. Seawrightرکن اسمبلی 

کی تعریف ( ہوکل) Hochulکی چیئر کی حیثیت سے، میں گورنر ( Assembly Committee on Aging)افراد 
کرتی ہوں کہ انہوں نے نیو یارک کے کئی ملین شہریوں کو اسُ غذائی امداد سے محروم ہونے سے بچانے کے لیے 

سے سب سے زیادہ متاثر ہونے والے افراد  فوری اقدام کیا جس پر وہ انحصار کرتے ہیں۔ بزرگ افراد، غذائی عدم تحفظ
فنڈز جاری کرنے سے مسلسل انکار ناقابلِ قبول ہے۔  SNAPمیں شامل ہیں، اور وفاقی حکومت کی جانب سے ہنگامی 

گورنر کی سرمایہ کاری سے ہمارے فوڈ بینکس اور پینٹریز کو استحکام ملے گا، تاکہ بزرگ شہری اور خاندان باعزت 
لیے درکار غذائیت تک رسائی برقرار رکھ سکیں۔ وفاقی ہنگامی فنڈنگ کے فوری اجراء اور نیو  زندگی گزارنے کے

کے ساتھ کھڑی ( ہوکل) Hochulیارک کے ہر شہری کی صحت و بہبود کے تحفظ کا مطالبہ کرتے ہوئے، میں گورنر 
  "ہوں۔

  
 Stephen Grimaldiکے ایگزیکٹیو ڈائریکٹر ( New York Common Pantry)نیو یارک کامن پینٹری 

کے مستفیدین پر سنگین منفی اثرات مرتب  SNAPنومبر کو حکومتی شٹ ڈاؤن سے  0"نے کہا، ( اسٹیفن گریمالڈی)
ہوں گے، جس سے محنت کش مزدور، بزرگ افراد، بچے اور معذور افراد متاثر ہوں گے۔ ہمیں اس سے بہتر کرنا ہو 

فنڈز کی فراہمی جاری رکھنی چاہیئے  SNAPوراک کو یقینی بنانے کی خاطر وفاقی حکومت کو گا۔ لوگوں کے لیے خ
ورنہ کئی ملین افراد فوڈ پینٹریز اور سوپ کچنز کا رُخ کریں گے، جس کے نتیجے میں ہنگامی غذائی نظام دباؤ کا 

کی خدمات حاصل کرنے والے  شکار ہو جائے گا۔ ہم نے کٹوتیوں کے خدشے کے پیشِ نظر، ایک ہی دن میں پینٹری
  "گھرانوں کی سب سے بڑی تعداد کو خدمت فراہم کی ہے۔

  
r4  کےCEO Paul Breitenbach (پال بریٹن باخ )،نیو یارک بھر میں بہت سے خاندانوں کے لیے " نے کہا

 Kathyرنر میں، ہمیں گو r4غذائیت سے بھرپور خوراک تک رسائی اب بھی روزمرہ کا ایک چیلنج بنی ہوئی ہے۔ 



Hochul (کیتھی ہوکل ) اور ریاست نیو یارک کے ساتھ شراکت داری پر فخر ہے تاکہ اس صورتحال کو بدلنے میں مدد
کے ساتھ مل کر، ہم انُ لوگوں تک صحت بخش ( Smart Food Foundation)کی جا سکے۔ اسمارٹ فوڈ فاؤنڈیشن 

سے زیادہ ضرورت ہے۔ یہ شراکت داری ریاست بھر خوراک پہنچانے کے لیے کام کر رہے ہیں جنہیں اس کی سب 
  "میں کمیونٹیز کو مضبوط بنانے میں تعاون کی طاقت کی عکاسی کرتی ہے۔

  
نے کہا، ( لیزلی گورڈن) Leslie Gordonاور صدر  CEOکی  NYC (Food Bank For NYC)فوڈ بینک فار 

نے بہت زیادہ بے یقینی کی فضا پیدا کر دی ہے  غذائی عدم تحفظ کی بڑھتی ہوئی شرح کے دوران، وفاقی شٹ ڈاؤن"
اور بے شمار لوگوں پر طویل مدتی تباہ کن اثرات مرتب ہوئے ہیں۔ ہم گورنر کی قیادت کے بے حد شکر گزار ہیں۔ ان 
کی حمایت، ریاستی حکومت کے تعاون کے ساتھ مل کر، ہمارے لیے ممکن بناتی ہے کہ بڑھتی ہوئی ضرورت پوری 

  "ے ہر ہمسائے کو باعزت طریقے سے خدمت فراہم کر سکیں۔کریں اور اپن
  

جبکہ ہم خوراک "نے کہا، ( ایوان ایہلرز) CEO Evan Ehlersکے ( Sharing Excess)شیئرنگ ایکسیس 
تک رسائی کے بڑھتے ہوئے بحران کا سامنا کر رہے ہیں، تو ایسے میں امریکا اب بھی اپنی خوراک کی سپلائی کا 

ئع کر رہا ہے، یعنی ہم سب کو کھانا کھلانے کے لیے درکار خوراک سے دس گنا زیادہ پھینک رہے ضا% 02تقریباً 
ہیں۔ شیئرنگ ایکسیس میں، ہم اس اضافی خوراک کو ضرورت مند کمیونٹیز تک پہنچانے کے لیے پرعزم ہیں، اور 

کے ساتھ شراکت داری پر خوشی ہے تاکہ ضرورت کی اس اہم  r4اور ( کیتھی ہوکل) Kathy Hochulہمیں گورنر 
  "گھڑی میں نیو یارک بھر کے خاندانوں کے لیے ایک بامعنی فرق پیدا کیا جا سکے۔

  
###  

